
					এই পাতাটির মুদ্রণ সংশোধন করা প্রয়োজন। 
স্থই বোন 8ఫిలి
নীরদ
ব্যাঙ্কে-জমা টাকায় সওয়ার হয়ে এ পরিবারের সমৃদ্ধি যে সময়টাতে ছুটে চলেছে ছয় সংখ্যার অঙ্কের দিকে সেই সময়ে শৰ্মিলাকে ধরল দুর্বোধ কোন-এক রোগে, ওঠবার শক্তি রইল না। এ নিয়ে কেন যে দুর্ভাবনা সে কথাটা বিবৃত করা
দরকার ।
রাজারামবাবু ছিলেন শৰ্মিলার বাপ । বরিশাল অঞ্চলে এবং গঙ্গার মোহনার কাছে তার অনেকগুলি মস্ত জমিদারি। তা ছাড়া জাহাজ-তৈরির ব্যবসায়ে তার শেয়ার আছে শালিমারের ঘাটে। র্তার জন্ম সেকালের সীমানায়, একালের শুরুতে । কুস্তিতে শিকারে লাঠিখেলায় ছিলেন ওস্তাদ । পাখোয়াজে নাম ছিল প্রসিদ্ধ। মাৰ্চেণ্টঅফ ভেনিস, জুলিয়াস সিজার, হ্যামলেট থেকে দু-চার পাতা মুখস্থ বলে যেতে পারতেন। মেকলের ইংরেজি ছিল তার আদর্শ, বার্কের বাগিতায় ছিলেন মুগ্ধ, বাংলাভাষায় তার শ্রদ্ধার সীমা ছল মেঘনাদবধকাব্য পর্যন্ত । মধ্যবয়সে মদ এবং নিষিদ্ধ ভোজ্যকে আধুনিক চিত্তোৎকর্ষের আবশ্বক অঙ্গ বলে জানতেন, শেষবয়সে ছেড়ে দিয়েছেন। সযত্ব ছিল তার পরিচ্ছদ, সুন্দরগম্ভীর ছিল তার মুখশ্ৰী, দীর্ঘ বলিষ্ঠ ছিল তার দেহ, মেজাজ ছিল মজলিশি, কোনো প্রার্থী র্তাকে ধরে পড়লে ‘না’ বলতে জানতেন না। নিষ্ঠ ছিল না পূজাৰ্চনায়, অথচ সেটা সমারোহে প্রচলিত ছিল তার বাড়িতে। সমারোহ দ্বারা কৌলিক মর্যাদা প্রকাশ পেত, পূজাটা ছিল মেয়েদের এবং অন্যদের জন্তে। ইচ্ছে করলে অনায়াসেই রাজা উপাধি পেতে পারতেন ; ঔদাস্তের কারণ জিজ্ঞেস করলে রাজারাম হেসে বলতেন, পিতৃদত্ত রাজোপাধি ভোগ করছেন, তার উপরে অন্য উপাধিকে আসন দিলে সম্মান খর্ব হবে। গবর্মেন্ট, হাউসে তার ছিল বিশেষ দেউড়িতে সম্মানিত প্রবেশিক। কর্তৃপক্ষীয় পদস্থ ইংরেজ র্তার বাড়িতে চিরপ্রচলিত জগদ্ধাত্রীপূজায় খাম্পেন-প্রসাদ ভূরিপরিমাণেই অন্তরস্থ করতেন।
শৰ্মিলার বিবাহের পরে তার পত্নীহীন ঘরে ছিল বড়ো ছেলে হেমন্ত, আর ছোটো মেয়ে উৰ্মিমালা । ছেলেটিকে অধ্যাপকবর্গ বলতেন দীপ্তিমান, ইংরেজিতে যাকে বলে ব্রিলিয়ান্ট, । চেহারা ছিল পিছন ফিরে চেয়ে দেখবার মতো। এমন বিষয় ছিল না যাতে বিদ্যা না চড়েছে পরীক্ষামানের উধ্বতম মার্ক পর্যন্ত । তা ছাড়া ব্যায়ামের উৎকর্ষে বাপের নাম রাখতে পারবে এমন লক্ষণ প্রবল। বলা বাহুল্য তার চারি দিকে উৎকণ্ঠিত কন্যামণ্ডলীর কক্ষপ্ৰদক্ষিণ সবেগে চলছিল, কিন্তু বিবাহে তার মন

